
KICHIK BIZNES FАОLIYАTINI 
BАHОLАSH ASOSIDA 

SAMARADORLIGINI OSHIRISH

Mavrulov Ravshan Nematjonovich
Namangan muhandislik-texnologiya instituti 

Iqtisodiyot kafedrasi dotsenti, PhD

Annotatsiya. Ushbu maqolada jahon iqtisodiyotining global taraqqiyoti hamda iqtisodiyotning ijtimoiy maqsadlarga 
muvofiqlik darajasi ortib borayotgan sharoitda kichik biznesning tutgan o‘rni tahlil qilinadi. Tadqiqotda kichik biznesning 
bir tomondan ishlab chiqarishni rivojlantirishda yuqori darajadagi moslashuvchanlik va mobillikka ega ekanligi, ikkinchi 
tomondan esa real daromad manbai sifatida hamda ijtimoiy talablarga to‘liq javob beruvchi subyekt sifatidagi ahamiyati 
oshib borayotgani ilmiy jihatdan asoslab beriladi.

Kalit soʻzlar: yalpi ichki mahsulot, yalpi hududiy mahsulot, byudjet tizimining soliq tushumlari, korxonalar daromadlari, 
kichik biznes samaradorligi.
Abstract. This article analyzes the role of small business in the context of global economic development and the increasing 
alignment of economic processes with social objectives. The study substantiates that small business, on the one hand, 
possesses high mobility and flexibility in the development of production, and on the other hand, serves as a stable source 
of real income and a key economic entity that fully meets social demands.

Key words: gross domestic product, gross regional product, tax revenues of the budget system, enterprise income, 
efficiency of small business.
Аннотация. В статье анализируется роль малого бизнеса в условиях глобального развития мировой экономики 
и повышения уровня соответствия экономики социальным целям. Обосновывается, что малый бизнес, с одной 
стороны, отличается высокой мобильностью и гибкостью в развитии производства, а с другой стороны, выступает 
устойчивым источником реальных доходов и субъектом, в полной мере отвечающим современным социальным 
требованиям.

Ключевые слова: валовой внутренний продукт, валовой региональный продукт, налоговые поступления бюджетной 
системы, доходы предприятий, эффективность малого бизнеса.

K I R I S H
Yangi O‘zbekistonni barpo etish jarayonida kichik biznesni ustuvor yo‘nalish sifatida rivojlantirish va qo‘llab-

quvvatlash maqsadida moliyaviy hamda boshqa sohalarda keng qamrovli imtiyozlar yaratishga qaratilgan izchil 
islohotlar amalga oshirilmoqda. Xususan, tadbirkorlik faoliyatini tashkil etish va doimiy daromad manbalarini 
shakllantirish uchun qulay sharoitlar yaratish, xususiy sektorning yalpi ichki mahsulotdagi ulushini 80 foizga, 
eksportdagi ulushini esa 60 foizga yetkazish asosiy strategik maqsadlar sifatida belgilangan.

M A V Z U G A  O I D  A D A B I Y O T L A R  S H A R H I
Umumiy iqtisodiy samara kichik korxonaning (ishlab chiqarish yoki xizmat ko‘rsatish) butun iqtisodiy 

faoliyati natijasini ifodalaydi. Ushbu samara mutlaq qiymat bilan tavsiflanadi va mahsulot hajmi ko‘rinishidagi 

ijobiy natija hamda sof foyda shaklida namoyon bo‘lishi mumkin. Kichik korxonaning umumiy iqtisodiy faoliyati 
samaradorligini baholashda resurs ko‘rsatkichi sifatida korxonaning umumiy rentabelligidan foydalaniladi 
(Meshyeryakov S.G.) [1].

Menejerlar uchun korxonaning operatsion faoliyati parametrlari, resurslardan foydalanish samaradorligi 
(mehnat intensivligi, aktivlar aylanishi) hamda biznesning rentabellik ko‘rsatkichlari muhim ahamiyat kasb 
etadi. Korxona egalari esa uning faoliyati samaradorligini foyda taqsimoti va asosiy vositalarga yo‘naltirilgan 
investitsiyalarning qaytimi nuqtai nazaridan baholaydilar. Kreditorlar uchun esa korxonaning bozorda barqaror 
faoliyat yuritishi, rentabelligi bilan bir qatorda likvidlik darajasi va moliyaviy leverage ko‘rsatkichlari alohida 
ahamiyatga ega (Xelfert E., 2003) [2].

Kichik biznesni qo‘llab-quvvatlash dasturlarining samaradorligini baholash masalalarini o‘rganar ekan, C.A. 
Popov an’anaviy ko‘rsatkichlarga qo‘shimcha ravishda mintaqaning ijtimoiy-iqtisodiy rivojlanish ko‘rsatkichlarini, 
shuningdek kompleks yondashuv asosida davlat tomonidan qo‘llab-quvvatlashga ehtiyoji mavjud bo‘lgan kichik 
biznes subyektlari ulushini hisobga olishni taklif etadi [3].

Infratuzilmaviy yondashuv nuqtai nazaridan kichik biznes faoliyatini qo‘llab-quvvatlash tizimi samaradorligini 
yanada to‘liq baholash masalasiga to‘xtalgan L.I. Chubareva (2008) kichik biznes oldida turgan maqsadlarni 
minimal xarajatlar evaziga maksimal darajada amalga oshirishga xizmat qiluvchi samarali tizimni hisobga olish 
zarurligini ta’kidlab, ushbu jarayonni ifodalovchi formulani taklif etadi [4].

T A D Q I Q O T  M E T O D O L O G I YA S I
Ushbu tаdqiqоt nаtijаlаrining ilmiy аhаmiyаti tаklif vа tаvsiyаlаrdаn iqtisоdiyоtni glоbаllаshuv shаrоitidа 

kichik biznesni fаоliyаtini bаhоlаshning uslubiy аsоslаrini tаdqiq etish vа sаmаrаdоrligini оshirish ilmiy аsоs 
bо‘lib xizmаt qilishi bilаn izоhlаnаdi.

T A H L I L  V A  N A T I J A L A R
Kichik biznes faoliyati samaradorligini baholash jarayoni ko‘plab omillarni inobatga olishni talab etadi. 

Samaradorlik ko‘rsatkichlarini aks ettiruvchi asosiy omillar tarkibiga kichik biznesning rivojlanish darajasi 
va uning faoliyati samaradorligini tavsiflovchi ko‘rsatkichlar dinamikasi, shuningdek yalpi ichki mahsulot va 
yalpi hududiy mahsulot, byudjet tizimining soliq tushumlari, korxonalar daromadlari kabi ko‘rsatkichlar orqali 
ifodalanadigan ijtimoiy-iqtisodiy samara kiradi. Bundan tashqari, davlat tomonidan kichik biznesni qo‘llab-
quvvatlashdagi hissasi, tranzaksiya xarajatlarini tejash usullari hamda samaradorlikni baholash metodlari 
muhim ahamiyat kasb etadi.

Kichik biznes sohasi samaradorligini baholash natijalarini tahlil qilish davlat tomonidan qo‘llab-quvvatlash 
choralari doirasida o‘zini o‘zi rivojlantirishga amaliy yordam ko‘rsatish, kichik biznes subyektlari sonini 
ko‘paytirish, ularning tarmoqlar kesimidagi tarkibini kengaytirish, ishlab chiqarish hajmini oshirish hamda yangi 
ish o‘rinlarini yaratish kabi savollarga javob beradi. Bu jarayonlar o‘z navbatida kichik biznes subyektlarining 
barqaror rivojlanishiga va iqtisodiyotning o‘sish bosqichiga ko‘tarilishiga xizmat qiladi.

Iqtisodchi olim S.G. Mesheryakov mintaqada kichik biznes faoliyati samaradorligini iqtisodiy samara va 
ilg‘or texnologiyalarga yo‘naltirilgan xarajatlar o‘rtasidagi nisbatni ifodalovchi nisbiy ko‘rsatkich sifatida talqin 
etadi. Bunda xarajatlar har bir davrda ishlab chiqarilgan mahsulot birligining qiymatini ifodalaydi, joriy xarajatlar 
esa (ish vaqti, moddiy resurslar va boshqa xarajatlar) erishilgan samara bilan taqqoslab baholanadi.

E. Xelfertning yondashuviga ko‘ra, kichik biznes samaradorligini tahlil qilish va baholashda uning moliyaviy-
iqtisodiy natijalarini kompleks asosda ko‘rib chiqish zarur. Muallif baholovchining pozitsiyasiga alohida e’tibor 
qaratadi: menejer, mulkdor yoki kreditor nuqtai nazaridan samaradorlik ko‘rsatkichlari turlicha baholanadi. 
Baholovchining maqsadlariga qarab korxona faoliyati samaradorligini tavsiflovchi parametrlar tizimi shakllanadi.

Kichik biznesni rivojlantirish hududiy va mintaqaviy darajada iqtisodiyotni diversifikatsiya qilishning muhim 
mexanizmi hisoblanadi. U jadal iqtisodiy o‘sish uchun zarur shart-sharoitlarni yaratadi, mahalliy bozorlarni 
rivojlantiradi va to‘ldiradi, shuningdek bozor iqtisodiyotiga xos bo‘lgan salbiy oqibatlarni – ishsizlik, bozor 
tebranishlari va inqiroz hodisalarini yumshatishga xizmat qiladi.

G.A. Dremina kichik biznes samaradorligini tahlil qilishda mavjud ko‘rsatkichlar yetarli emasligini ta’kidlab, 
ustuvor tarmoqlarda kichik biznes rivojlanishini tavsiflovchi qo‘shimcha ko‘rsatkichlardan foydalanishni taklif 
etadi. Xalqaro tajribaga tayangan holda u mintaqaviy dasturlar samaradorligini baholash tizimiga quyidagi 
ko‘rsatkichlarni kiritishni maqsadga muvofiq deb hisoblaydi:

•	 kichik biznes subyektlarida band aholi ulushi;
•	 joriy yilda tashkil etilgan kichik biznes subyektlarining umumiy soniga nisbatan ulushi;
•	 yangi tashkil etilgan kichik biznes subyektlarining sifat ko‘rsatkichi;
•	 sanoatda band bo‘lgan ishchilarning o‘rtacha soniga nisbatan kichik biznes subyektlari ulushi;

•	 investitsion faoliyat ko‘rsatkichlari;
•	 mintaqada kichik biznes subyektlari tomonidan asosiy kapitalga yo‘naltirilgan investitsiyalar ulushi;
•	 innovatsion faoliyat bilan shug‘ullanuvchi yangi kichik biznes subyektlari ulushi.
M.A. Volkova fikricha, kichik biznes faoliyati samaradorligini ta’minlashda davlat tayanchi ko‘p qirrali 

bo‘lib, bu ijtimoiy-iqtisodiy tizimning barqaror ishlashini hisobga olgan holda muayyan mezonlar majmuasini 
shakllantirishni talab etadi. Shu asosda muallif davlat boshqaruvi mexanizmini baholash mezonlarini to‘rtta 
guruhga ajratadi: yakuniy samara ko‘rsatkichlari, oraliq samara ko‘rsatkichlari, ish jarayonlari ko‘rsatkichlari va 
sarflangan resurslar ko‘rsatkichlari.

Tadqiqotning asosiy maqsadi kichik biznes subyektlarini o‘rganish, ularning rivojlanish tendensiyalari va 
muammolarini aniqlash hamda hududiy darajada barqarorligini baholashdan iborat. Ushbu maqsadga erishish 
uchun hududiy darajada kichik korxonalar faoliyatini baholashning uslubiy yondashuvlarini o‘rganish, baholash 
metodologiyasini ishlab chiqish, Namangan viloyati tumanlari ma’lumotlari asosida amaliy metodologiya yaratish 
hamda mavjud muammolarni hisobga olgan holda kichik biznesni qo‘llab-quvvatlash bo‘yicha tavsiyalar ishlab 
chiqish vazifalari belgilandi.

Ta’kidlash joizki, yuqori turuvchi tashkilotlar tomonidan kichik biznesni rivojlantirishga qaratilgan yangi 
dasturlar va normativ-huquqiy hujjatlar ishlab chiqilmoqda. Biroq hududlar kesimida kichik biznes subyektlari 
faoliyati samaradorligini baholash orqali amalga oshirilayotgan chora-tadbirlar natijadorligini aniqlash usullariga 
yetarli e’tibor qaratilmagan.

Shu sababli, hududiy miqyosda kichik biznes subyektlari faoliyati samaradorligini baholash dolzarb 
ilmiy-amaliy ahamiyat kasb etadi. Bu yondashuv reytinglar tuzish, integral ko‘rsatkichlarni aniqlash, hududiy 
tipologiya yaratish, nisbiy ko‘rsatkichlar orqali taqqoslash hamda soddalashtirilgan hisoblash metodologiyasini 
ishlab chiqish imkonini beradi.

Mavjud usullarning hech biri tadqiqotda aniqlangan barcha mezonlarni to‘liq qamrab olmagani sababli, 
hududiy darajada kichik biznes faoliyatini baholashning kompleks metodologiyasini ishlab chiqish maqsad 
qilib olindi. Taklif etilayotgan metodologiya uchta ko‘rsatkichlar bloki bo‘yicha integral indekslarni hisoblashga 
asoslanadi va hududlar tipologiyasini aniqlash imkonini beradi. Tahlil algoritmi besh bosqichdan iborat 
bo‘lib, birinchi bosqichda baholashning kompleksligi, tizimliligi, hududiy rivojlanish yo‘nalishlariga mosligi va 
boshqaruv qarorlari uchun yuqori axborot sig‘imini ta’minlash tamoyillari asosida xususiy ko‘rsatkichlar tizimi 
shakllantiriladi.

 

Bu yerdа 

 – mаʼlum bir mintаqаdаgi xususiy kо‘rsаtkichning qiymаti
mаx(x) – о‘rgаnilаyоtgаn оbyektlаrning butun mаjmuаsi оrаsidа ushbu kо‘rsаtkichning mаksimаl qiymаti;
min(x) – о‘rgаnilаyоtgаn оbyektlаrning butun mаjmuаsi оrаsidа ushbu kо‘rsаtkichning minimаl qiymаti;
N - shkаlа оmili (N = 1). 
Uchinchi bоsqichdа kichik biznes subyektlаrining fаоliyаtini tаvsiflоvchi tаnlаngаn uchtа blоkning hаr 

birining indeksi hisоblаb chiqilаdi, bu hаr bir kо‘rsаtkich guruhining stаndаrtlаshtirilgаn kоeffitsiyentlаrining 
о‘rtаchа аrifmetik qiymаti hisоblаnаdi:

    (3)
Bu yerdа:

 – stаndаrtlаshtirilgаn kоeffitsiyent;

 – hisоblаsh blоkidаgi kо‘rsаtkichlаr sоni. 
Tо‘rtinchi bоsqichdа tаhlil qilinаyоtgаn munitsipаl tizimlаrning hоlаtini tаvsiflоvchi umumiy integrаl 

kо‘rsаtkich shаkllаnаdi. Uni hisоblаsh (3) fоrmulа bо‘yichа stаndаrtlаshtirilgаn kоeffitsiyentlаrni hаr bir blоk 
bо‘yichа integrаl kо‘rsаtkichlаr bilаn аlmаshtirish оrqаli hududidаgi kichik biznes subyektlаrining fаоliyаtini 
tаvsiflаsh аmаlgа оshirilаdi. 

Bоshqаruvi оrgаnlаrining kichik biznes subyektlаri fаоliyаt kо‘rsаtish dаrаjаsi bо‘yichа hududlаrning 
umumiy reytingini tuzishdа ehtiyоjlаrini hisоbgа оlgаn hоldа, о‘rgаnilаyоtgаn hudud tipоlоgiyаsini tuzish 

mаqsаdgа muvоfiqdir. Оlingаn indekslаrni tаhlil qilish vа hududiy subyektlаrni kichik biznes fаоliyаtining turli 
dаrаjаlаrigа egа bо‘lgаn guruhlаrgа tаqsimlаsh uchun о‘rgаnilаyоtgаn kо‘rsаtkichning оg‘ishini hisоblаsh kerаk 
(d). Ushbu оg‘ish quyidаgi fоrmulа bо‘yichа hisоblаnаdi: 

     (4)
Bu yerdа: 

- tumаn dаrаjаsidа kichik biznes subyektlаri fаоliyаtining integrаl kо‘rsаtkichining оg‘ishi;

 - tumаn dаrаjаsidа kichik biznes fаоliyаtining аjrаlmаs kо‘rsаtkichi;

 - tumаn dаrаjаsidа kichik biznes fаоliyаtining integrаl kо‘rsаtkichining о‘rtаchа qiymаti.
Tipоlоgiyа jаrаyоnidа qо‘llаnilаdigаn yоndаshuvgа kо‘rа, kichik biznes subyektlаri fаоliyаtining о‘rtаchа 

integrаl kо‘rsаtkichidаn hisоblаngаn оg‘ish qiymаtlаrining о‘zgаrishidаn kelib chiqqаn hоldа, kichik biznes 
fаоliyаtining turli dаrаjаlаrigа egа bо‘lgаn 5 tа guruhi shаkllаntirilаdi. (d): 

1. Yuqоri dаrаjа - indikаtоr qiymаti 40% dаn оrtiq.
2. О‘rtаchа dаrаjаdаn yuqоri - kо‘rsаtkich qiymаti 30dаn 40% gаchа.
3. О‘rtаchа dаrаjа - indikаtоr qiymаti 20 dаn 30% gаchа.
4. О‘rtаchа dаrаjаdаn pаst - indikаtоr qiymаti -10 dаn -20% gаchа.
5. Eng pаst dаrаjа - indikаtоr qiymаti 10% dаn kаm.
Ushbu guruhlаshning аlоhidа tumаnlаrdа kichik biznesni rivоjlаntirishning kuchli vа zаif tоmоnlаrini 

аniqlаsh imkоnini berаdi, bu esа tаdbirkоrlik fаоliyаtini sаmаrаli rаg‘bаtlаntirishgа qаrаtilgаn аniq chоrа-
tаdbirlаrni yаnаdа ishlаb chiqish vа ulаrni аmаlgа оshirish uchun zаrurdir.

X U L O S A  V A  T A K L I F L A R
Kichik biznes va xususiy tadbirkorlik faoliyatini baholash hamda ushbu baholash orqali uning samaradorligini 

oshirishning ahamiyati, avvalo, bozor iqtisodiyotini rivojlantirishda belgilangan strategik maqsadlarga erishish, 
iqtisodiy o‘sish uchun zarur shart-sharoitlarni yaratish, mahalliy bozorlarni rivojlantirish va ularni to‘ldirishga 
hissa qo‘shish bilan izohlanadi. Shu bilan birga, kichik biznes bozor iqtisodiyotiga xos bo‘lgan ayrim xarajatlar 
va salbiy oqibatlarni qoplash imkoniyatini ham ta’minlaydi.

